
PLAN FUNCIONAL

Este plan funcional é dinamico e estara en permanente revision e

actualizacion conforme ao coiiecemento cientifico.

Direccion xeral de Asistencia Sanitaria

Santiago de Compostela a 23 de marzo de 2021

Introducion

A finais do 2019 as autoridades chinas informaron a Organizacién Mundial da
Saude (OMS) sobre a aparicion de neumonias atipicas de orixe incerto na cidade
de Wuhan.

O 7 de xaneiro de 2020 identificouse o axente causante, un novo tipo de virus da

familia Coronaviridae denominado SARS-CoV-2.

A enfermidade asociada a infeccién pola SAR-CoV-2 denominouse COVID-19 e
abarca desde casos asintomaticos ata casos graves que evolucionan rapidamente

a sindrome de distres respiratorio agudo (SDRA) e morte.

Actualmente, con mais de 90 millébns de infecciéns e 2 millébns de mortes en todo
o mundo, estimase que aproximadamente 20 millons de persoas se recuperaron a
nivel global; sen embargo, os médicos estan observando pacientes con
persistencia de sintomas e incluso a existencia de pacientes con disfuncién

substancial de 6érganos diana despois da infeccion por SARS-CoV-2.

Os efectos da COVID-19 trala infeccion incluen complicacions derivadas da
mesma, e tameén as relacionadas co ingreso hospitalario: grandes periodos de

inmobilizacion, procedementos invasivos, iatroxenia...

Para dar resposta as necesidades evidenciadas faise necesario a posta en
marcha de unidades multidisciplinares de seguimento especificas, onde se levara

a cabo unha abordaxe integral do paciente.
Xustificacion

COVID-19 é unha enfermidade nova, sendo parte do seu curso clinico ainda
descofiecido e, en particular, as consecuencias que presenta a medio e a longo

prazo.

Os sintomas persistentes e as secuelas (entendidas como aquelas alteracions

funcionais e organicas con tendencia a persistir que aparecen como consecuencia

da enfermidade) son frecuentes. As cifras aportadas por varios autores oscilan
entre un 10 e un 90%, dependendo das diferentes definicions, a recollida dos
datos, o0 momento no que se realiza o seguimento tralo cadro agudo, a
procedencia do paciente (ambito hospitalario ou extrahospitalario), ou busca

activa da afectacion organica en pacientes asintomaticos, entre outras causas.
Afectacion pulmonar

O pulmén é o érgano mais afectado pola COVID-19 e non s6 na sua fase aguda,
dado que numerosas complicaciéns foron detectadas superada dita fase, como
alteracions intersticiais fibréticas e non fibréticas que requiren mais tempo de

seguimento para valorar a sua evolucion e a afectacion da funciéon pulmonar.
Afectacioén cardiovascular

Despois do SAR-Cov-2 describironse arritmias cardiacas, miocardites afectando a
pacientes mozos e sen patoloxias previas, ademais de en doentes con presenza
de comorbilidades crénicas, non dependendo da duracién nin da severidade da
enfermidade por COVID-19. Especialmente preocupante ademais € a maior
incidencia de insuficiencia cardiaca como consecuencia da COVID-19,

fundamentalmente en poboacion adulta con comorbilidades.
Afectacion neuroldxica

Entre os sintomas neuroldéxicos de longa duracion destacan dor de cabeza,

vertixe, anosmia, axeusia.

Ainda que pouco frecuente, o ictus é grave e supdn importantes secuelas a longo
prazo. Encefalites, convulsions ou cambios de humor tamén foron reportados ata

2-3 meses despois do cadro inicial.

Esta descrita a afectacion muscular, a inestabilidade na marcha, o tremor

intencional e outras alteracidéns secundarias a afectacién neuroldxica.

Ademais, cabe esperar alteracions cognitivas secundarias ao COVID-19 e a
situacion de illamento e soidade, que levara consigo unha deterioracién das

mesmas na poboacion de mais idade.
Alteracions psiquiatricas

Engadido ao desgaste psicoloxico de toda a poboacion, os pacientes que se
recuperan da COVID-19 presentan un maior risco de depresion, ansiedade e
tension post-traumatico; a persistencia dos sintomas e as secuelas clinicas, a
necesidade de distanciamento fisico, asociaronse con sentimentos de illamento e

soidade.
Alteracions hematoloxicas:

Outra das complicaciéns que se poden presentar nos pacientes afectados por

SAR-Cov-2 son as alteracions tromboembodlicas.

Estes efectos combinados tefien o potencial de resultar nunha crise de saude

global.

A creacion das Unidades Multidisciplinares Post-Covid (UMPC) xorden da
necesidade de dar atencion e seguimento a estes pacientes, tendo en conta
ademais que determinadas alteraciéns funcionais ou organicas poden ser
permanentes e isto s6 0 saberemos co seguimento e estudio dos pacientes a

longo prazo.

Para dar resposta a todas estas necesidades precisase unha abordaxe integral e
multidisciplinar, con atencion continuada e coordinada entre os especialistas de

atencion primaria e hospitalaria.

Por todo o exposto, considerase necesario protocolizar a atencién destes
pacientes a través dun Plan funcional que abarque os recursos dos dous niveis

asistenciais, Atencion Primaria e Atencion Hospitalaria.

Unidade Multidisciplinar Post-Covid

Constitucion

O presente plan funcional ven a definir a constitucion das Unidades
Multidisciplinares Post-Covid (UMPC) nas sete areas sanitarias consonte a
ordenacion asistencial periférica no Servizo Galego de Saude. Estaran compostas
por un equipo de profesionais, que teran a sua disposicion o acceso as
instalacions e aos recursos necesarios para prestar unha atencion de alta

calidade.

A programacion farase tendo en conta o cofiecemento do que se dispon
actualmente tras a infeccion polo COVID-19, coa finalidade de proporcionar
asistencia sanitaria para o seguimento destes pacientes, diagnosticar, tratar e
estudar as posibles secuelas a medio e longo prazo, dispofiendo de todos os

recursos asistenciais para elo.

Obxectivos

Principal

Creacién de Unidades Multidisciplinares Post-Covid (UMPC) en cada area
sanitaria, asi como no Hospital POVISA SA para a sua poboacion de referencia,
para proporcionar unha atencion e recuperacion apropiada, eficiente, homoxénea,
estandarizada e de maxima calidade aos pacientes afectados por esta patoloxia,

unha vez superada a sua fase aguda.
Secundarios

Asistenciais

+ Definir e normalizar os criterios de seguimento e recuperacion integral para
mellorar e facilitar o acceso a asistencia sanitaria para os pacientes que
padeceron a COVID-19.

- Establecer os circuitos asistenciais e procedementos de xestion entre
niveis, Atencién Primaria e a UMPC, asi como entre os servizos clinicos

hospitalarios.

+ Creacion dos Comités Clinicos Multidisciplinares Post-Covid en cada area
sanitaria integrados por profesionais dos distintos niveis asistenciais

(Atencion Primaria e Hospitalaria).
Calidade
o Elaboracion de indicadores de proceso e resultado.
o Elaboracion dos circuitos asistenciais, protocolos de seguimento, sistemas

de derivacion bidireccional e coordinacidon entre diferentes servizos en cada

area sanitaria.
Docencia e Investigacion

e Adquirir cofiecemento, habilidades e aptitudes para axudar a identificar a
que pacientes se lles debe levar un seguimento especifico para tratar e
resolver secuelas asociadas ao Covid-19, asi como previr ou detectar

precozmente outros eventos derivados de dita infeccion.
« Participacién en proxectos de investigacion, bolsas e ensaios clinicos.
e Publicacion de traballos en medios e foros cientificos.

e Participacion na organizaciéon de doazdén de mostras aos biobancos dos

Institutos de investigacion biomédica de Galicia.
Informacién

e Adecuacion, integracion e garantia da informacion e documentacion clinica

nos sistemas corporativos do Servizo Galego de Saude. Codificacion

diagnostica segundo os parametros estandarizados implantados polo
Servizo de Saude e as normas ditadas polo Ministerio de Sanidade ao

respecto.

e Elaboracion da informacién a entregar ao paciente, promovendo as

decisions compartidas entre o paciente e o equipo terapéutico.
Institucionais
e Desenvolvemento de programas de educacion sanitaria.

e Colaboracion e exercicio das responsabilidades asignadas polos
programas asistenciais asi como na obtencién da informacidn necesaria

para a avaliacién dos seus indicadores.

Composicion da Unidade Multidisciplinar Post-Covid

A Unidade contara polo menos coas seguintes disciplinas dimensionadas en

funcién da carga asistencial esperada (membros basicos da unidade):
e Medicina Interna
e Neumoloxia

e Enfermeria con funcion de xestion de casos e consulta de coidados

especificos

Organizacion

Designarase cun Grupo Funcional Homoxéneo denominado: UMPC. Cada area

sanitaria establecera a sua dependencia organica e funcional.

Para maior eficiencia na labor asistencial, en cada area sanitaria designaranse
profesionais de referencia nos servizos clinicos hospitalarios de maior demanda, a

efectos de garantir unha oferta asistencial integral.

Coordinacion

Ao fronte da UMPC estara un Coordinador, facultativo/a médico/a especialista

designado pola direccién do centro.
Seran funcions desta Coordinacion:

Representar a Unidade

o Distribuir as asignaciéns funcionais dos profesionais que integran a
Unidade.

e Supervisar, coordinar e avaliar o funcionamento da Unidade.

e Organizar as axendas de consulta da Unidade, coordinando co resto dos
servizos clinicos implicados as citas dos pacientes, evitando duplicidades e

favorecendo consultas de acto unico.

e Coordinar a elaboracién do plan de necesidades e dos protocolos de

actuacién da Unidade.
e Colaboracion directa e estreita con Atencién Primaria.

o Liderar todas aquelas funcions adicionais que lle sexan encomendadas por

parte da direccion.

Comité Clinico Multidisciplinar Post-Covid

A posta en marcha do Comité Clinico Post-Covid xorde da necesidade de dar

atencion e seguimento os casos mais complexos e/ou de dificil manexo.

Este Comité estara constituido polos membros basicos da Unidade (medicina
interna, neumoloxia e enfermeria xestor/a de casos) e e por aqueles profesionais
dos distintos niveis asistenciais (Atencidn Primaria e Hospitalaria) que sexan
necesarios en funcion de cada caso particular (tanto persoal facultativo como

persoal de enfermeria).

Sera convocado polo coordinador responsable da UMPC a peticion de calquera
profesional sanitario que atenda a estes pacientes. Potenciarase o traballo en

rede con outras Unidades (UMPC) do Servizo Galego de Saude.

As decisions do Comité clinico quedaran reflectidas na historia clinica do paciente

como episodio asociado a consultas externas da Unidade.
Fluxograma de pacientes

O obxectivo é realizar o seguimento clinico aos pacientes que superaron a fase
aguda da infeccion pola COVID-19 ou mantén sintomas prolongados e
recorrentes despois de 12 semanas tras o episodio de COVID 19 (“Covid
persistente” o “Long Covid”). A finalidade € acadar a maior recuperacion integral

para mellorar a calidade de vida.

O Servizo Galego de Saude pora a disposicion de tédolos pacientes covid-19
unha plataforma electrénica para realizar unha autoenquisa de valoracion do seu
estado de saude, que ofrecera unha a recomendaciéon de solicitar, de ser

necesario, unha consulta no seu médico de familia.

Establécese o seguinte circuito entre os dous niveis asistenciais AP-AH:

1. Os pacientes que non requiriron ingreso hospitalario, asi como aqueles

aos que a UMPC lles dera a alta, seran seguidos por Atencién Primaria.

1.a. Asintomaticos: se o paciente debuta con sintomas, ou a enquisa
autodeclarativa anterior o recomenda, contactara co seu equipo de

Atencién Primaria, sendo avaliado segundo criterio facultativo.

1.b. Sintomaticos: seran avaliados polo seu médico/a de Atencidon Primaria
(MAP) coa periodicidade que determinen o seus protocolos. O “Protocolo
para a continuidade asistencial do paciente con diagnostico COVID-19” da

SEMI e SEMERGEN propén tempos estimados de seguimento ao mes,

aos 3 meses e aos 6 meses. Para este fin poderase utilizar o cuestionario

estruturado (Anexo I).

En funcién da clinica e necesidades do paciente recoméndase realizar
unha valoracién integral, analitica, seroloxia, ECG e pulsioximetria, asi

como valorarase Rx torax e espirometria.

Se o paciente mantén sintomas prolongados e recorrentes despois de 12
semanas tras o episodio de COVID 19 (“Covid persistente” o “Long Covid”),
ou empeoramento clinico, o/a médico de familia de Atencion Primaria
podera solicitar unha e-interconsulta ao equipo da Unidade multidisciplinar
Post-Covid; dita unidade sera a responsable da valoraciéon e remision a
outras especialidades, en caso de ser necesario. Sin prexuizo da atencién

urxente cando a situacion clinica asi o aconselle.

Se ben, ainda non se ten definido con precision o que se entende por
“Covid persistente” ou “Long Covid”, existe unha porcentaxe de pacientes
que describen sintomas prolongados e recorrentes durante semanas ou
meses tras o primeiro episodio de COVID 19, independentemente da
gravidade deste (Ministerio de Sanidade. Goberno de Esparia. Informacion

cientifica/técnica. Enfermidade por coronavirus, COVID-19).

Poderiamos definir como sintomas persistentes aqueles cuxa duracion é
moi superior a descrita na maioria de persoas infectadas polo virus e non
se atopa aparentemente unha causa que xustifique esta persistencia
(Manifestaciones persistentes de la Covid-19, Guia de Practica Clinica,
semFYC-CAMFiC). A SEMG define o término Covid-19 Persistente como
“el complejo sintomatico multiorganico que afecta a aquellos pacientes que
han padecido la Covid 19 y que permanecen con sintomatologia tras la
considerada fase aguda de la enfermedad, persistiendo los mimos en el

tiempo”.

Antes da remision a8 UMPC, o/a médico de familia de Atencion Primaria

solicitara e interpretara analitica (hemograma, coagulaciéon, Dimero D,

bioquimica con funciéon renal e hepatica, ferritina, LDH, PCR e TG),
seroloxia, ECG, pulsioximetria e se houbera sintomatoloxia respiratoria RX
térax e espirometria, coa finalidade de dispor dos resultados o dia da
consulta na UMPC.

2. Os pacientes que precisaron ingreso hospitalario seran seguidos pola
Unidade Multidisciplinar Post-Covid-19 ata o momento da alta, que

pasaran a ser seguidos polo equipo de Atenciéon Primaria.

Na Unidade Multidisciplinar Post COVID realizarase o seguimento dos
pacientes desde a alta hospitalaria a través do sistema corporativo de
telemedicina (TELEA) con apoio telefénico ou, cando non sexa posible,

unicamente por teléfono.

As consultas presenciais teran a periodicidade que se determine na UMPC en
funcién da clinica do paciente e o criterio establecido. En calquera caso
realizarase unha consulta de control presencial nos tres primeiros meses desde
a alta hospitalaria, podendo ter lugar as seguintes ao sexto e duodécimo

segundo mes.

En calquera momento o paciente podera ser ser dado de alta para seguimento
en Atencion Primaria tras unha das consultas presenciais, no caso de non
detectarse ningunha alteracién relacionada coa enfermidade que motivou o

ingreso.

No caso de que o paciente requira, en funcion da sua situacion clinica e/ou

funcional, unha avaliacion diferente, indicaraselle de forma especifica.
As accions a realizar en cada consulta son:
1. Cuestionario clinico (check list). Anexo |
2. Avaliacién clinica e exploracion fisica.
3. Probas complementarias.
& xacobeo 2021 e e

3. Relacion entre Atencion Primaria e UMPC

Nas UMPC seran valorados os pacientes que a través dunha e-interconsulta
sexan derivados dende Atencion Primaria por presentar clinica persistente de
mais de tres meses de duracién, empeoramento da mesma ou por complicacions
sobreengadidas que requiran probas complementarias cun seguimento
especializado. A comunicacion entre AP e UMPC realizarase a través dunha e-

interconsulta, debendo darlle resposta no prazo de 10 dias.

No caso de ser citado de forma presencial na UMPC, comunicaraselles ao
paciente e ao médico/a de Atencion Primaria, xerandose automaticamente unha
cita non presencial na axenda do médico de Atencion Primaria dous dias despois

da consulta presencial na UMPC e/ou na especialidade.

Algoritmo de fluxo de pacientes

PACIENTE
POST COVID-19

‘ SEN INGRESO HOSPITALARIO S N e CON INGRESO HOSPITALARIO

Y

‘ ATENCION PRIMARIA ‘

TELEA, TELEFONICA...

== ‘ SINTOMATICOS ‘

B " siNTomAas |
—— PERSISTENTES + 3 MESES v
- _AGRAVAMENTO CLINICO
i ) T . sl |nterpretaré_/ UNIDADE POST COVID-19

Y Y Valorara

-------------------------------------- ~# MEDICINA |_ | .
3 INTERNA | NEUMOLOXiA

e-INTERCONSULTA
(ANALITICA, AC, ECG,
ESPIROMETRIA, RX...)

v v

SEGUENTO _ e b
AP =5 ALTA b
\ J Y
-
= OUTRAS
REVSION ESPECIALIDADES

Anexos:

Cuestionario Clinico seguimento Post-Covid (Checklist).

e Protocolo de seguimento clinico na UMPC.
e Indicadores da actividade e demora da UMPC

e Modelo formulario de constitucion (Formulario de constitucion da Unidade

Multidisciplinar Post-Covid da Area Sanitaria).

Anexo |l. Cuestionario clinico seguimento Post Covid (Marcar s6 se
a resposta é afirmativa) (Disporiible en HCEPRO. “SeguimCovid”)

1.- ESTADO XERAL

En xeral, desde a anterior consulta, encontrouse vostede peor?

Ten dificultade para realizar as actividades fisicas que realizaba?

2.- FEBRE

Tivo febre > 37,5° C?

3.- CALIDADE DO SONO

Dorme mais do que durmia?

Ten dificultades para conciliar o sono?

4.- TOSE (Sl) Continuar preguntas— (NON) pasar ao apartado 5

Ten tose de forma persistente?

E unha tose de recente aparicion?

Se xa tifia tose, empeorou desde a Ultima consulta?

A tose difictltalle o sono?

A tose difictltalle comer ou beber?

Ten flegmas ao tusir?

As flegmas que expulsa son abundantes, verdosas, marréns ou purulentas?

Presentou flegmas con sangue?

5.- DISNEA(SI) Continuar preguntas— (NON) pasar ao apartado 6

Ten dificultades para respirar? **

Empeorou a sensacion de falta de aire na Gltima semana?

Foi un empeoramento progresivo?

Notou pitos no peito ao respirar?*

1*! Se a resposta é afirmativa realizar Mmrc.

6.- DOR TORACICA

Ten dor no peito?

Ten opresién toracica?

Empeorou a dor nas ultimas ddas semanas?

As6ciase coa tose?

Empeora coa inspiracion profunda?

7.- MEMBROS INFERIORES

Presenta dor/cor vermella nalgunha perna?

Presenta aumento de volume ou inchazén nas pernas?

8.- ESTADO ANIMICOICOGNITIVO

Ten ansiedade, depresion, medo ou outros sintomas?

Cree que necesita axuda para manexar estes sintomas?

9.- OUTROS SINTOMAS

Perdeu peso desde a Ultima consulta?

Ten mareo incapacitante e/ou persistente?

Tivo diarrea >2 deposicions brandas-liquidas ao dia?

Ten vomitos?, os vomitos impidenlle a alimentacion?

Ten dor de garganta?

Ten afonia?

Ten dor muscular e/ou articular de recente aparicion?

Ten cansazo intenso?

Ten cefalea de recente aparicién ou empeorou se xa a padecia?

Ten perdida de olfacto e/ou gusto?

Presenta caida do pelo?

Ten alteracions oculares: lagrimexo, ollo vermello ou inflamacién ocular?

% Xacobeo 2021

10. DISCAPACIDADE/VULNERABILIDADE

Perdeu habilidades para relacionarse coa sua familia?

A sta familia e/ou vostede notan que ten menos memoria ou custalle mais concentrase?

Observacions:

Durante a realizacion do cuestionario clinico (checklist) o profesional anotara se
apreciou datos de afectacion respiratoria, e no caso de dispofier de pulsioximetria

solicitaralle os datos de saturacion de oxixeno e frecuencia cardiaca.

Anexo Il. Protocolo de seguimento clinico na Unidade Multidisciplinar Post-
Covid tras a alta a domicilio con diagnéstico por COVID-19.

Obxectivo

O obxectivo é facer o seguimento clinico estreito (vixilancia activa) dos pacientes
ingresados polo COVID-19, unha vez dados de alta, asi como os derivados desde
Atencion Primaria por presentar clinica persistente, empeoramento da mesma ou
por complicacions sobre engadidas que requiran probas complementarias ou

seguimento especializado.
Seguimento tras a alta hospitalaria pola UMPC
O seguimento realizarase desde a Unidade Multidisciplinar PostCovid (UMPC).

O dia da alta, ou o dia anterior, 0 médico responsable contactara coa Unidade
para incluir ao paciente no seguimento pola UMPC. Informaraselle ao paciente
que contactaran con el/ela nos proximos dias desde a UMPC, co obxectivo de
realizar unha vixilancia da sua evolucion; indicandolle no informe de alta o niumero

de teléfono da UMPC para que poda contactar antes se o precisara.

Independentemente da sua inclusién no programa TELEA, o seguimento incluira
chamadas telefénicas programadas coa frecuencia que se estime necesaria. En
calquera caso realizarase un primeiro control telefénico dentro dos primeiros 7

dias tras a alta hospitalaria.

En cada consulta telefonica realizarase o cuestionario clinico (Anexo 1), e
aclararanse as dubidas do seu proceso e tratamento, illamento e revision de

posibles citas.
Seguimento en consulta presencial.

As consultas presenciais teran a periodicidade que se determine na UMPC en
funcion da clinica do paciente e o criterio establecido. En calquera caso
realizarase unha consulta de control presencial non tres primeiros meses desde a
alta hospitalaria.

As accions a realizar en cada consulta son:
1. Cuestionario clinico (checklist-Anexol).

2. Avaliacion clinica e exploracion fisica.

3. Probas complementarias: hemograma, coagulacion, Dimero D, bioquimica
con funcién renal e hepatica, ferritina, LDH, PCR e TG, seroloxias SARS-

CoV-2, ECG, saturacion periférica basal, Rx torax.
4. Avaliar en funcion de cada caso, espirometria, ecografia/TCAR.

5. Consentimento informado para participacion en proxectos de investigacion,

de selo caso.
En funcién dos achados encontrados, nas sucesivas consultas poderase solicitar:

- Complemento, ANA, ANCA, Anticoagulante lupico, Anticorpos anticardiolipina,

Factor reumatoide, Inmunoglobulinas, crioglobulinas
- Probas especificas segundo manifestaciéns clinicas
A UFM encargarase tamén de, no caso de que sexa preciso:

« Solicitar avaliacion, mediante e-interconsulta AH-AH, aos referentes das

diferentes especialidade médico-cirurxicas.

+ Convocar ao Comité Clinico Multidisciplinar de Seguimento Post-Covid

para a avaliacion dos casos complexos.

Anexo lll. Indicadores de actividade e demora da Unidade Post-
Covid

Indicadores de actividade hospitalaria

- Consultas totais: Numero de consultas médicas presenciais e non

presenciais.

+ Consultas presenciais: Numero de consultas médicas realizadas coa

presenza do paciente.

« % consultas presenciais: Numero de consultas presenciais por cada 100

consultas totais.

+ Relacion consultas presenciais S/P: Numero de consultas sucesivas

presenciais por cada primeira consulta presencial.

« Consultas non presenciais: Numero de e-interconsultas médicas solicitadas
a través do xestor de peticions, SIHGA e INDEFINIDO, consultas
telefénicas médicas e teleconsultas médicas solicitadas a través de SIGAP.

+ Consultas non presenciais procedentes de AP: Numero de consultas

médicas non presenciais procedentes de atencion primaria.

+ Consultas de alta: Numero de consultas nas que remata o control do

proceso asistencial.

+ % consultas de alta: Numero de consultas de alta por cada 100 consultas

totais.
Indicadores de lista de espera
« Citas estrutural: Numero de citas pendentes en espera estrutural.

+ % citas estrutural > 10 dias: Numero de citas pendentes en espera
estrutural con mais de 10 dias de espera por cada 100 citas en espera
estrutural.

« TME estrutural: Media de dias en espera estrutural das citas pendentes en

espera estrutural.
Indicadores de Atencion Primaria

« Consultas totais: NUumero de consultas médicas e de enfermeria

presenciais e non presenciais.

« Consultas presenciais: Numero de consultas médicas e de enfermeria

realizadas coa presenza do paciente.

« Consultas non presenciais: Numero de consultas médicas e de enfermeria

atendidas por via telefonica.

« % consultas presenciais: Numero de consultas presenciais por cada 100

consultas totais.

Anexo IV. Formulario de constitucion da Unidade Post-Covid da
area sanitaria de

Datos identificativos da Unidade

Unidade:

Centros sanitarios incluidos:

Dependencia da Unidade:

Xustificacion da creacion da Unidade: ambito, poboacion, asignaciéon xeografica

Estimacion do nimero de pacientes/ano e patoloxias principais no ambito da Unidade

Servizos/Unidades adscritos (incluindo centro de adscricién)

Con recursos funcionais:

Con recursos humanos:

Outros servizos/unidades implicados que poden ver modificada a sua actividade (por centro)

Persoal total (no caso de que precise incremento debe indicarse)

Cuantificar (en horas/semana ou horas/ano) a necesidade dunha maior ou menor dedicacién
do seguinte persoal, detallando o centro, a especialidade e servizo/unidade implicado:

Facultativos especialistas:

Persoal de enfermeria:

Técnicos especialistas:

QOutro persoal:

Reorganizacién funcional necesaria do traballo:

Plan de formacion: necesidades, contendido, métodos e custo:

Estrutura fisica: espazos, traslados, obras necesarias e estimacién de custos

Sinaturas de conformidade dos xefes dos servizos participantes

Data e sinatura do coordinador da unidade e da Direccion/Xerencia da AREA

Coordinador da Unidade Xerente da Area

